
პირველი უცხოური ენა
დაწყებითი  საფეხური (I-IV კლასებისთვის)
კომპლექსური დავალებების ბანკი
(მესამე თაობის ეროვნული სასწავლო გეგმის მიხედვით)


	სამიზნე ცნება

 ცნებასთან დაკავშირებული მკვიდრი წარმოდგენები











(მოსწავლემ უნდა გააცნობიეროს, რომ . . .)
	ქვეცნებები

სამიზნე ცნებებზე - ტექსტი, სამეტყველო ქმედება, ენობრივი საშუალებები - მუშაობისთვის შესაძლოა შერჩეულ იქნას                      სხვადასხვა ქვეცნება 
	ზოგადი კრიტერიუმები კომპლექსური დავალების შესაფასებლად:

მოსწავლეს შეუძლია:
(ტექსტი)
· კონკრეტული საკომუნიკაციო სიტუაციის შესაფერისი ჟანრის გამოყენება;
·  ჟანრის  სტრუქტურული და შინაარსობრივი მახასიათებლების დაცვა;
· სიტუაციური ფაქტორების შესაბამისი ვერბალური და არავერბალური საშუალებების შერჩევა;
(სამეტყველო ქმედება)
· სიტუაციის შესაბამისი სამეტყველო ქმედებების მიზნობრივად განხორციელება; 
(ენობრივი საშუალებები)
· ახალი ლექსიკური ერთეულებისა და გრამატიკული საკითხების კონტექსტში გამოყენება.


	ტექსტი
(შედეგები: (I). 1, 2, 3,  5, 6, 7)
1.  ტექსტის  მეშვეობით ავტორი გვაწვდის ინფორმაციას ან გვიზიარებს თავის სათქმელს, რომელიც ჩვენს ცხოვრებას უკავშირდება;
2. ტექსტი შეიძლება გადმოიცეს ზეპირად ან წერილობით; 
3. ტექსტში მოცემული სიტყვიერი და არასიტყვიერი მინიშნებების საფუძველზე შესაძლებელია დასკვნების გამოტანა;
4. ტექსტი შეიძლება იყოს  სხვადასხვა ჟანრის (მაგ. დიალოგი, ლექსი, ღია ბარათი, კატალოგი); 
5.  სხვადასხვა ჟანრის ტექსტებს აქვთ თავისებური აგებულება. 
6. ტექსტების სწორად წასაკითხად (დეკოდირება) და დასაწერად (კოდირება) მნიშვნელოვანია წარმოთქმულ და დაწერილ სიტყვებს შორის არსებული შესაბამისობების ცოდნა - სიტყვის ზოგ ბგერას ერთი ასო შეესაბამება, ზოგ ბგერას - ასოთშენაერთები; ზოგი ასო ან ასოთშენაერთი კი წაკითხვისას საერთოდ არ გამოითქმის.
7. უცხოენოვანი ტექსტების შესწავლა გვეხმარება  სხვადასხვა ქვეყნის კულტურებს შორის არსებული  მსგავსებებისა  და განსხვავებების აღმოჩენაში. 

	ქვეცნებები 
კომუნიკაციის სიტუაციური მახასიათებლები -
· კომუნიკაციის მიზანი;
· კომუნიკაციის მონაწილეები, ადრესატი, ადრესანტი, აუდიტორია და მათი ვინაობა;
· კომუნიკაციის არხები/ფორმატი.
წერითი და ზეპირი კომუნიკაციის  ჟანრები -
დისკურსული ჟანრები
· პრაგმატული ტექსტები (მაგ., სია, აბრა, გაკვეთილების ცხრილი, დღის განრიგი, საბავშვო ტელეგადაცემების პროგრამა, საბავშვო კატალოგი, ღია ბარათი, ანკეტა პირადი მონაცემებით.);

· სასწავლო მიზნებით შედგენილი (დიდაქტიზებული) ტექსტები
(მაგ.,თემატური დიალოგები/მონოლოგები, მარტივი აღწერითი ზეპირი/წერითი ტექსტები; საინფორმაციო ტექსტები) ; 
· მულტიმედიური ტექსტები  (მაგ,. ადაპტირებული კომიქსები, ანიმაციური ფილმები, საბავშვო სიმღერები, აუდიო-ვიდეო სასწავლო რესურსები საპროგრამო თემატიკაზე, საბავშვო სპექტაკლი) 
· საბავშვო ლიტერატურა (მაგ,. ლექსები, გათვლები, ენის გასატეხები, ზღაპრები).



ტექსტის სტრუქტურა -
· მაორგანიზებელი ვერბალური და არავერბალური ელემენტების განლაგება (მაგ., სათაური, ქვესათაური, აბზაცი,  რუბრიკა, ილუსტრაცია, სქემა, ლოგო);
· არავერბალური  კომუნიკაციის საშუალებები ზეპირ ტექსტებში: (ინტონაცია, მახვილი, პაუზა, ხმის ტემბრი, მეტყველების ტემპი). ზეპირი ინტერაქციის სტრუქტურირება : საუბრის წამოწყება, საუბარში ჩართვა, რეპლიკაზე ადეკვატური პასუხის გაცემა);
· სასვენი ნიშნები;
· ვიზუალური ეფექტები (ილუსტრაციები, ტიპოგრაფიული მინიშნებები - დახრილი, წვრილი/მსხვილი შრიფტი, ხაზგასმა).

სოციოკულტურის და კულტურის ასპექტები
(მაგ., დღესასწაულები და ტრადიციები, ყოფითი რეალიები, საბავშვო პერსონაჟები, საბავშვო თამაშები, კნინობითი სახელების ფორმები,  საბავშვო სიმღერა, სპექტაკლი, სახვითი ხელოვნების ნიმუში,  ენის გასატეხები  და სხვ.)

	
	
საკითხი: ოჯახში ჩატარებული გამოკითხვის შედეგების წარდგენა საყვარელ კერძებთან დაკავშირებით. 
საკვანძო შეკითხვები:
· როგორ/რა სტრატეგიების გამოყენებით  ავითვისო საჭირო ენობრივი მასალა?
· როგორ/რა სტრატეგიების გამოყენებით წარვადგინო  ოჯახში ჩატარებული გამოკითხვის შედეგები საყვარელ კერძებთან/საჭმელთან დაკავშირებით?  




დავალება 1. გამოკითხვის ჩატარება და შედეგების წარმოდგენა პოსტერზე დაყრდნობით .
კომპლექსური დავალების პირობა: მოამზადე კითხვარი ნასწავლ თემატიკაზე. კითხვარის გამოყენებით ჩაატარე გამოკითხვა, სურათებისა და წარწერების გამოყენებით პოსტერზე ასახე, ოჯახის რომელ წევრს რომელი საჭმელი უყვარს. პოსტერი წარმოადგინე  კლასის წინაშე.
ამისთვის გამოიყენე საჭმელების, ოჯახის წევრების აღმნიშვნელი ლექსიკა და გრამატიკა. 

ნამუშევრის   წარდგენისას:
· გამოკვეთე, რა არის შენი საუბრის თემა (ტექსტი);
· სათანადო სიტყვების, გამონათქვამებისა და  გრამატიკული ფორმების გამოყენებით წარმოაჩინეთ ოჯახის თითოეული  წევრის დამოკიდებულება  ამა თუ იმ საჭმლის მიმართ (მაგ., ვის რა  უყვარს/ძალიან უყვარს/არ უყვარს/ვერ იტანს) (ტექსტი, სამეტყველო ქმედება, ენობრივი საშუალებები)
·  სწორად წარმოთქვი სიტყვები; დაიცავი გამოთქმა და მახვილები (ენობრივი საშუალებები).

ნაშრომის წარდგენის შემდეგ ისაუბრე:
· რამდენად ეფექტიანად შეასრულე დავალების მოთხოვნები, რით და როგორ გააუმჯობესებდი შენს ნამუშევრს, თავიდან რომ ასრულებდე დავალება (ტექსტი, სამეტყველო ქმედება, ენობრივი საშუალებები)
· როგორ გამოითქმის და როგორ იწერება შენ მიერ დაწერილი სიტყვები, როგორ შეესაბამება  შენ მიერ წარმოთქმული სიტყვები დაწერილს, რა მსგავებას-განსხავება ამჩნევ, მაგალითად, რამდენი ბგერაა წარმოთქმულ სიტყვაში, რამდენი ასოა დაწერილში; რომელი ასო, ასოები არ გამოითქმის, რომელ ასოთშენაერთებს ამოიცნობ, როგორ გამოითქმის  (ტექსტი, ენობრივი საშუალებები);



	საკითხი: საოცნებო დღის განრიგის შედგენა 
საკვანძო შეკითხვა: 
· როგორ/რა სტრატეგიების გამოყენებით  ავითვისო  საჭირო ენობრივი მასალა? 
· როგორ, რა სტრატეგიების გამოყენებით  შევადგინო და  წარვადგინო საოცნებო დღის განრიგი?



დავალება 2. საოცნებო დღის განრიგის შედგენა 
დავალების პირობა: შეადგინე საოცნებო დღის განრიგი  და წარადგინე კლასის წინაშე. 
ნამუშევრის წარდგენისას:
· გამოკვეთე დავალების მიზანი  (ტექსტი)
· სათანადო ენობრივი ცოდნის გამოყენებით აღწერე შენი საოცნებო დღის განრიგი - დააზუსტე კვირის  რომელ დღეს, დღის რომელ მონაკვეთებში, რომელ საათზე რას  აკეთებ (ტექსტი, სამეტყველო ქმედება, ენობრივი საშუალებები). 
· დაიცავი დღის განრიგის სტრუქტურა,  მთავრული და არამთავრული ასოების გამოყენების წესი და ნამუშევარი გააფორმე შესაბამისი ილუსტრაციებით. (ტექსტი)


ნამუშევრის წარდგენის შემდეგ ისაუბრე:

· როგორ გამოითქმის და როგორ იწერება შენ მიერ დაწერილი სიტყვები, როგორ შეესაბამება  შენ მიერ წარმოთქმული სიტყვები დაწერილს, რა მსგავება-განსხავებას ამჩნევ, მაგალითად,  რამდენი ბგერაა წარმოთქმულ სიტყვაში, რამდენი ასოა დაწერილში; რომელი ასო, ასოები არ გამოითქმის, რომელ ასოთშენაერთებს ამოიცნობ, როგორ გამოითქმის ისინი (ტექსტი, ენობრივი საშუალებები);
· რით და როგორ გააუმჯობესე საოცნებო დღის განრიგის პირველადი ვარიანტი (ტექსტი, სამეტყველო ქმედება, ენობრივი საშუალებები)



	საკითხი: პრეზენტაცია თემაზე „ლონდონისა და ჩემი ქალაქის/დედაქალაქის ღირსშესანიშნაობების  შედარება“.
საკვანძო შეკითხვები: 
· როგორ, რა სტრატეგიების გამოყენებით ავითვისო ენობრივი საშუალებები?
· როგორ/რა სტრატეგიების გამოყენებით  მოვახდინო ლონდონისა და ჩემი ქალაქის/დედაქალაქის ღირსშესანიშნაობების შესახებ შექმნილი ვენის დიაგრამის პრეზენტაცია ?  
· როგორ წარმოვაჩინო რით გავს და რით განსხვავდება ლონდონისა და ჩემი ქალაქის/დედაქალაქის ღირსშესანიშნაობები?  




დავალება 3:  პრეზენტაცია თემაზე „ლონდონისა და თბილისის ღირსშესანიშნაობების  შედარება“.

დავალების პირობა:
გააკეთე შედარება ლონდონისა და თბილისის ღირსშესანიშნაობებზე და  ისაუბრე მათ შორის არსებულ მსგავსება-განსხვავებაზე. ნამუშევარი წარმოადგინე კლასის წინაშე ვენის დიაგრამის სახით. 
 
ამისათვის გამოიყენე ნასწავლი ლექსიკა (მაგ,. a clock tower, a statue, a square, a fountain, an underground, a wheel, a mailbox, a lake, a river) და  
გრამატიკა ( მაგ,. There is / There are + places and prepositions: next to / between / opposite / on the right side of / on the left side of). 

პრეზენტაციისას წარმოაჩინე:
 
· გამოკვეთე, რა არის შენი საუბრის თემა (ტექსტი);
· სათანადო სიტყვების, გამონათქვამებისა და  გრამატიკული ფორმების გამოყენებით ისაუბრე დედაქალაქების ღირსშესანიშნაობებსა და სიმბოლოებზე,  რით ჰგავს და რით განსხვავდება ერთმანეთისგან, რომელია შენთვის საინტერესო ადგილი და რატომ   (ტექსტი, სამეტყველო ქმედება, ენობრივი საშუალებები);
· სწორად წარმოთქვი სიტყვები; დაიცავი გამოთქმა და მახვილები (ენობრივი საშუალებები).

 
პრეზენტაციის წარდგენის შემდეგ ისაუბრე:

· როგორ გამოითქმის და როგორ იწერება შენ მიერ დაწერილი სიტყვები, როგორ შეესაბამება  შენ მიერ წარმოთქმული სიტყვები დაწერილს, რა მსგავება-განსხავებას ამჩნევ, მაგალითად,  რამდენი ბგერაა წარმოთქმულ სიტყვაში, რამდენი ასოა დაწერილში; რომელი ასო, ასოები არ გამოითქმის, რომელ ასოთშენაერთებს ამოიცნობ, როგორ გამოითქმის ისინი (ტექსტი, ენობრივი საშუალებები);
· რა სტრაგეგიეი გამოიყენე ზეპირი პრეზენტაციის მოსამზადებლად (ტექსტი, სამეტყველო ქმედება, ენობრივი საშუალებები).




	საკითხი: მარტივი აღწერითი ზეპირი ტექსტი თემაზე „წელიწადის დროები და გარდერობი“.
საკვანძო შეკითხვები:
· როგორ/რა სტრატეგიების გამოყენებით  ავითვისო საჭირო ენობრივი მასალა?
· როგორ, რა სტრატეგიების გამოყენებით შევქმნა მარტივი აღწერითი ზეპირი ტექსტი წელწადის დროებსა და გარდერობზე?


 დავალება 4. მარტივი აღწერითი ზეპირი ტექსტი თემაზე „წელიწადის დროები და გარდერობი/ჩაცმულობა“. 
დავალების პირობა: 
დახატე შენი მეგობარი წელიწადის ოთხივე დროის ჩაცმულობით და გაუკეთე შესაბამისი წარწერები.   აღწერე შენი ნამუშევარი კლასის წინაშე.  
ამისთვის გამოიყენე ტანსაცმელის, ამინდის აღმნიშვნელი ლექსიკა და საჭირო ფრაზები.  
ნამუშევრის   წარდგენისას: 
· გამოკვეთე, რა არის შენი საუბრის თემა (ტექსტი); 
· სათანადო ენობრივი ცოდნის გამოყენებით  ისაუბრე    ჯერ წელიწადის დროებზე , შემდეგ ამინდზე და  ბოლოს მეგობრის ჩაცმულობაზე. აღნიშნე თუ რომელი წელიწადის დრო მოგწონს (ტექსტი, სამეტყველო ქმედება, ენობრივი საშუალებები) 
· სწორად წარმოთქვი სიტყვები; დაიცავი გამოთქმა და მახვილები (ენობრივი საშუალებები). 

ტექსტის წარდგენის  შემდეგ ისაუბრე: 

· რა მსგავსება - გასნხვავება შეამჩნიე წარმოთქმულ და  დაწერილ სიტყვებს შორის - მაგალითად, რამდენი ბგერაა წარმოთქმულ სიტყვაში, რამდენი ასოა დაწერილში; რომელ ასოთშენაერთებს ცნობ, როგორ გამოითქმის ისინი (ენობრივი საშუალებები); 
· რა სტრატეგიები გამოიყენე  შენ ნამუშევირს წარსაგდენად (ტექსტი, სამეტყველო ქმედება, ენობრივი საშუალებები);


	საკითხი: პოსტერის პრეზენტაცია თანატოლებისათვის ზოოპარკში გატარებული მხიარული უქმეების გასაცნობად.
საკვანძო შეკითხვები:
· როგორ/რა სტრატეგიების გამოყენებით  ავითვისო საჭირო ენობრივი მასალა?
· როგორ, რა სტრატეგიების გამოყენებით წარვადგინო პოსტერი თემაზე: „მხიარული უქმეები ზოოპარკში“?
· როგორ წარმოვაჩინო პრეზენტაციით რით ჰგავს და რით განსხვავდება ერთმანეთისაგან ლონდონისა  და თბილისის ზოოპარკი?



დავალება 5.  პოსტერის პრეზენტაცია: „მხიარული უქმეები ზოოპარკში“

დავალების პირობა:
მოცემული ჰიპერლინკების მეშვეობით იმოგაზურე ვირტუალურად ლონდონისა  ( https://bit.ly/3s7SGXu) და თბილისის ( https://bit.ly/3JOQ7iP) ზოოოპარკებში. შემდეგ კი, პოსტერის  საშუალებით წარადგინე პრეზენტაცია  თემაზე: „მხიარული უქმეები თბილისისა და ლონდონის  ზოოპარკში“. ამისთვის გამოიყენე შემდეგი ლექსიკისა (a lion, a tiger, a zebra, a kangaroo, a penguin, a basket I’m climbing a tree. A lion is sleeping. Where is the baby tiger? In the basket. Who is drinking juice?) და გრამატიკული საკითხები (Present Continuous); 
გააფორმე იგი შესაბამისი ფოტოებით/ნახატებით  და პოსტერზე ასახულ ცხოველებს გაუკეთე წარწერები. 
პოსტერის პრეზენტაციისას: 
· წარმოაჩინე, სად ხარ და რა დროა (მაგ.: It’s two o’clock, Saturday) (ტექსტი);
· სათანადო ენობრივი საშუალებების (ლექსიკის, გრამატიკის, გამონათქვამების) გამოყენებით ისაუბრე, რას აკეთებ ლონდონის ზოოპარკში ყოფნის დროს/ თბილისის ზოოპარკში ყოფნის დროს და გამოხატე შენი დამოკიდებულება  აღნიშნული ზოოპარკების მიმართ; (I like/ I do not like/I dislike) გაავლე პარალელი ამ ორი ქალაქის ზოოპარკებს შორის; (ტექსტი, სამეტყველო ქმედება, ენობრივი საშუალებები);
· გამოიყენე პრეზენტაციისთვის შესაფერისი სამეტყველო ეტიკეტი. სიტყვები წარმოთქვი შესაბამისი მახვილისა და ინტონაციის დაცვით. (ტექსტი, ენობრივი საშუალებები);
პოსტერის წარდგენის შემდეგ ისაუბრე:

· რამდენად მოახერხე ნათლად და გასაგებად გაგეკეთებინა პოსტერის პრეზენტაცია  ზოოპარკში გატარებული მხიარული უქმეების შესახებ. (ტექსტი, სამეტყველო ქმედება)
· როგორ გამოითქმის და როგორ იწერება შენ მიერ დაწერილი სიტყვები, როგორ შეესაბამება  შენ მიერ წარმოთქმული სიტყვები დაწერილს, რა მსგავებას-განსხავება ამჩნევ, მაგალითად,  რამდენი ბგერაა წარმოთქმულ სიტყვაში, რამდენი ასოა დაწერილში; რომელი ასო, ასოები არ გამოითქმის, რომელ ასოთშენაერთებს ამოიცნობ, როგორ გამოითქმის ისინი (ტექსტი, ენობრივი საშუალებები);
· რით და როგორ გააუმჯობესებდი შენს ნამუშევრს, თავიდან რომ ასრულებდე დავალება (ტექსტი, სამეტყველო ქმედება, ენობრივი საშუალებები)

	საკითხი: 
კომიქსის შექმნა საყვარელი სუპერგმირის ერთი დღის აქტივობათა გასაცნობად.
საკვანძო შეკითხვები:
· როგორ/რა სტრატეგიების გამოყენებით  ავითვისო საჭირო ენობრივი მასალა?
· როგორ/რა სტრატეგიების გამოყენებით  შევადგინო  კომიქსი საყვარელი ანიმაციური სუპერგმირის ერთი დღის შესახებ? 
· როგორ შევძლო  მიზნობრივად და მართებულად წერა?



დავალება 6. კომიქსი "ჩემი საყვარელი ანიმაციური სუპერგმირი”
დავალების პირობა:
შექმენი კომიქსი, რომელშიც ისაუბრებ  შენი საყვარელი ანიმაციური სუპერგმირის ერთ დღეზე. 
ამისათვის გამოიყენე  ახლანდელი/აწმყო განგრძობითი დრო და ნასწავლი ლექსიკა ( flying, driving a car, drawing, playing, jumping, cutting, speaking); 
ნაშრომში:
· წარმოაჩინე ვინ არის შენი სუპერგმირი და გვითხარი  სად ცხოვრობს იგი (ტექსტი, სამეტყველო ქმედება, ენობრივი საშუალებები);
· სათანადო ენობრივი საშუალებების (ლექსიკის, გრამატიკის, გამონათქვამების) გამოყენებით აღწერე მისი მოქმედებები (რას აკეთებს იგი იმ ერთ კონკრეტულ დღეს);
· გამოიყენე შესაბამისი  სასვენი ნიშნები, დაიცავი მთავრული და არამთავრული ასოების გამოყენების წესი და  გააფორმე შესაბამისი ილუსტრაციებით. (ტექსტი)

დავალების წარდგენის შემდეგ იმსჯელე:
· რამდენად მოახერხე ნათლად და გასაგებად შეგედგინა საყვარელი სუპერგმირის ერთი დღის ამსახველი კომიქსი (ტექსტი, სამეტყველო ქმედება)
· როგორ გამოითქმის და  როგორ იწერება შენ მიერ გამოყენებული ახლად შესწავლილი  სიტყვები (ტექსტი, ენობრივი საშუალებები)
· რით და როგორ გააუმჯობესებდი შენს ნამუშევრს, თავიდან რომ ასრულებდე დავალება (ტექსტი, სამეტყველო ქმედება, ენობრივი საშუალებები)

	საკითხი: ილუსტრირებული თხრობითი ტექსტის თემაზე: "ჩემი საყვარელი ცხოველი" 
საკვანძო შეკითხვები:
როგორ/რა სტრატეგიების გამოყენებით  ავითვისო საჭირო ენობრივი მასალა?
როგორ/რა სტრატეგიების გამოყენებით  შევადგინო ილუსტრირებული თხრობითი ტექსტი საყვარელ ცხოველზე? 



დავალება 7. ილუსტრირებული თხრობითი ტექსტის შედგენა თემაზე: "ჩემი საყვარელი ცხოველი" 

დავალების პირობა:  შეადგინე მოკლე თხრობითი ტექსტი შენს საყვარელ ცხოველზე და იმ საინტერესო ამბავზე, რომელიც თავს გადახდა მას. გააფორმე ილუსტრაციებით და ატვირთე კლასის ბლოგზე. 
ამისათვის გამოიყენე შესაბამისი ლექსიკური (big, small, tall, tiny, funny, angry, happy, sad, strong, fast, brave, scared, save, a tail, teeth, ears, neck, mouth...) და გრამატიკული მასალა (He is... She is... / He has got... She has got... / He can... She can...He/she lives, He/she likes...). 

ნამუშევარში წარმოაჩინე:  

· წარმოაჩინე   შენი საყვარელი ცხოველი, მოგვიყევი მის შესახებ (ტექსტი, სამეტყველო ქმედება, ენობრივი საშუალებები);
· სათანადო ენობრივი საშუალებების (ლექსიკის, გრამატიკის, გამონათქვამების) გამოყენებით  აღწერე სად ცხოვრობს, რა ჰქვია სახელად,  როგორია იგი, რა  საინტერესო ამბავი გადახდა თავს, როგორ დასრულდა იგი (ტექსტი, სამეტყველო ქმედება, ენობრივი საშუალებები);
· დაიცავი ტექსტის სტრუქტურა, პუნქტუაციის წესები (ტექსტი);

დავალების წარდგენის შემდეგ ისაუბრე: 

· რით და როგორ გააუმჯობესებდი შენს ნამუშევრს, თავიდან რომ ასრულებდე დავალება (ტექსტი, სამეტყველო ქმედება, ენობრივი საშუალებები)



	საკითხი: დიორამა თემაზე "ჩემი საყვარელი ცხოველი" 
საკვანძო შეკითხვები:
როგორ/რა სტრატეგიების გამოყენებით  ავითვისო საჭირო ენობრივი მასალა?
როგორ/რა სტრატეგიების გამოყენებით წარვადგინო დიორამა ჩემს საყვარელ ცხოველთან დაკავშირებით? 



დავალება 8. დიორამის შექმნა თემაზე "ჩემი საყვარელი ცხოველი" 
დავალების პირობა:
აირჩიე შენი საყვარელი ცხოველი, შექმენი დიორამა საცხოვრებელი გარემოს შესახებ  და წარუდგინე შენს თანაკლასელებს.  
ამისათვის გამოიყენე ნასწავლი ლექსიკური ერთეულები: a bear, a tiger, a lion, a forest, jungle, ocean.. გრამატიკული ერთეულები: It lives, it can/can't, it likes/doesn't like, it is... 
 
დიორამის პრეზენტაციისას: 
 
· წარმოაჩინე დიორამის მიზანი, გაგვაცანი შენი საყვარელი ცხოველი (ტექსტი)
· სათანადო ენობრივი საშუალებების (ლექსიკის, გრამატიკის, გამონათქვამების) გამოყენებით  აღწერე როგორია იგი, სად ცხოვრობს, რა უყვარს/არ უყვარს, რა შეუძლია/არ შეუძლია, ისაუბრე რატომ მოგწონს შენ მიერ არჩეული ცხოველი (ტექსტი, სამეტყველო ქმედება, ენობრივი საშუალებები)
·  გამოიყენე პრეზენტაციისთვის შესაფერისი სამეტყველო ეტიკეტი. სიტყვები წარმოთქვი შესაბამისი მახვილისა და გამოთქმის  დაცვით. (ტექსტი, ენობრივი საშუალებები);
 
დავალების წარდგენის შემდეგ იმსჯელე: 
 
რით და როგორ გააუმჯობესებ პრეზენტაციას, თავიდან რომ იწყებდე მასზე მუშაობას (ტექსტი, სამეტყველო ქმედება, ენობრივი საშუალებები)

	საკითხი: მარტივი აღწერითი წერილობითი ტექსტი „ჩემი საყვარელი მასწავლებელი’’
საკვანძო შეკითხვები: 
· როგორ/რა სტრატეგიების გამოყენებით  ავითვისო
       საჭირო ენობრივი მასალა?
· როგორ/რა ხერხების გამოყენებით  დავწერო აღწერითი 
       ტექსტი "ჩემი საყვარელი მასწავლებელი“



 
დავალება 9. მარტივი აღწერითი წერილობითი ტექსტი  ,,ჩემი  საყვარელი მასწავლებელი“.
დავალების პირობა:
დაწერე  მარტივი აღწერითი წერილობითი ტექსტი  ,,ჩემი საყვარელი მასწავლებელი“. ნაწერი გააფორმე შენი ფანტაზიით და წარადგინეთ კლასის წინაშე.
დავალებაში გამოიყენე საჭირო ლექსიკური (blonde hair, big blue eyes, a garden, blue rose, music, poetry, computers, very romantic, singing, horse riding,  a lot of medals, computer games, pretty, a champion, a blue dress,) და გრამატიკული მასალა (Present simple forms of the verbs to be, have got and like)
 ნაშრომში:
· წარმოაჩინე ტექსტის მიზანი  (ტექსტი)
· სათანადო ენობრივი საშუალებების (ლექსიკის, გრამატიკის, გამონათქვამების) გამოყენებით   აღწერე შენი მასწავლებელი, როგორია გარეგნულად,  მოგვიყევი მისი საყვარელი საქმიანობის შესახებ, გაგვაცანი მისი ყოველდღიური აქტივობები. (ტექსტი, სამეტყველო ქმედება, ენობრივი საშუალებები)
· გამოკვეთე ტექსტის სტრუქტურა (სათაური, აბზაცი),    გააფორმე იგი ვიზუალური ეფექტებით. (ტექსტი)


დავალების წარდგენის შემდეგ ისაუბრე: 
· რამდენად ეფექტიანად წარუდგინეთ   თანატოლებს  საყვარელი მასწავლებელი (ტექსტი, სამეტყველო ქმედება, ენობრივი საშუალებები)
· როგორ გააუმჯობესებ შენს ნამუშევარს, თავიდან რომ  
       იწყებდე მასზე მუშაობას (ტექსტი, სამეტყველო ქმედება, ენობრივი საშუალებები).

	საკითხი: ღია ბარათი  „ჩემი ზაფხულის არდადეგები“
საკვანძო შეკითხვები:
· როგორ/რა სტრატეგიების გამოყენებით  ავითვისო
საჭირო ენობრივი მასალა?
· როგორ/რა სტრატეგიების გამოყენებით მივწერო მეგობარს 
ღია ბარათი ჩემი ზაფხულის არდადეგების შესახებ? 




დავალება 10.  ღია ბარათის შექმნა თემაზე „ჩემი ზაფხულის არდადეგები“
დავალების პირობა: მისწერე მეგობარს ღია ბარათი თემაზე „ჩემი ზაფხულის არდადეგები“.   
 
ამისთვის გამოიყენე თემის შესაბამისი ლექსიკა: (having dinner, dancing, swimming, playing on the computer, riding a horse, playing tennis, getting up, brushing my/our teeth, doing my/our homework, playing the piano) გრამატიკა (present simple; present continuous;  past simple)
 
ნაშრომში:
· [bookmark: _GoBack]წარმოაჩინე ღია ბარათის სამნაწილიანი სტრუტურა (მიმართვა, ძირიტადი ტექსტი, გამომშიდობება)  (ტექსტი)  
· სათანადო ენობრივი საშუალებების (ლექსიკის, გრამატიკის, გამონათქვამების) გამოყენებით   ისაუბრე შენი ზაფხულის არდადეგების შესახებ, როგორ გაატარე, რას აკეთებდი, სად იყავი, რა ნახე, რამ მოახდინა შენზე შთაბეჭდილება, რა ემოცია დაგეუფლა.  (ტექსტი, სამეტყველო ქმედება, ენობრივი საშუალებები)
· გამოკვეთე ბარათის სტრუქტურა, გამოიყენე სასვენი ნიშნები, გააფორმე ვიზუალურად.  (ტექსტი)
 
დავალების წარდგენის შემდეგ ისაუბრე: 

· რატომ ფიქრობ, რომ შენი ნამუსევარი ღია ბარათია (ტექსტი);

· როგორ გააუმჯობესებ შენს ნამუშევარს, თავიდან რომ  
       იწყებდე მასზე მუშაობას (ტექსტი, სამეტყველო ქმედება, ენობრივი საშუალებები).


	სამეტყველო ქმედება 
(შედეგი :  (I) 3, 4, 5, 6)
1. სამეტყველო ქმედებას შეიძლება ჰქონდეს სხვადასხვა მიზანი (მაგ., საკუთარი თავის წარდგენა, რჩევის მიცემა, აღწერა-დახასიათება, თავს გადამხდარი ამბის მოყოლა);  
2. წარმატებული კომუნიკაციისთვის საჭიროა მიზნის შესაბამისი გამონათქვამებისა და გრამატიკული ფორმების  გამოყენება.
	ფუნქციური სამეტყველო ქმედებები:
1) ინტერაქცია სოციალური ურთიერთობისას
 (მაგ.,მისალმება-დამშვიდობება,დაბადების დღის მილოცვა, მადლობის გადახდა;)
2) ინტერაქცია ინფორმაციის მოსაპოვებლად
(მაგ., სახელი, გვარი, ასაკი, ცხოველის / საგნის აღწერა/დახასიათება (გარეგნობა, ფერი, ფორმა, ზომა...), ამბის გადმოცემა დ სხვ.); 

3) ინტერაქცია ემოციებსა და გრძნობებზე
მარტივი ემოციებისა და შეგრძნებების გამოხატვა (მაგ., სიხარული, ტკივილი, სიცივე, სიცხე...); 

4) ინტერაქცია შეხედულებებისა და დამოკიდებულების შესახებ
(მაგ., მოწონება/არ მოწონება; სურვილისა და ინტერესის გამოხატვა; დადებითი და უარყოფითი შეფასება (კარგია, ცუდია...); 
5) დროისა და სივრცის შესახებ
დღის / კვირის/ წელიწადის დროის, მოქმედების ქრონოლოგიური თანამიმდევრობის განსაზღვრა - ჯერ / შემდეგ), ადგილმდებარეობისა და მიმართულების მითითება).


	

	ენობრივი საშუალებები (შედეგები:  (I) 1, 2, 3, 4,   5, 6)
1. უცხოურ ენაზე სათქმელის გადმოსაცემად, ტექსტის გასაგებად მნიშვნელოვანია  სიტყვებისა და გრამატიკული ფორმების ცოდნა;
	

1)	ლექსიკა
· სემანტიკური კავშირები - სინონიმები, ანტონიმები, ომონიმები, ლექსიკური  ბუდეები (მაგ., პური, მეპურე, საპურე);
· ორთოეპია (მართლმეტყველება)  -   უცხოური ენისათვის დამახასიათებელი ბგერები, ბგერათშენაერთები, გამოთქმა, მახვილები, ინტონაცია;
· მართლწერის საკითხები - ასოები, ასოთშენაერთები, მთავრული/არამთავრული ასოები. 

2)	პრაქტიკული გრამატიკა
· Nouns (singular, plural, countable, uncountable, etc.) 
· Articles
· Definite & indefinite – a, the.
· There is/ There are Constructions 
· Adjectives (colours, describe people/animals, etc.) 
· Possessive adjectives to describe people and objects
· Numerals -Cardinal and Ordinal 
· Pronouns – Common personal subject and object pronouns
· Possessive pronouns (e.g., mine, yours) 
· Demonstrative pronouns – this, these, that, those. 
· Verbs 
· Present simple forms (positive, negative, question)
· Past simple – regular & irregular forms
· Future simple ‘will’
· Past continuous forms (positive, negative, question) 
· Can/can’t for ability and requests
· Adverbs 
· Definite time now, today, yesterday, last week, 
· Frequency
· Actions
· Prepositions
· Time at, in, on
· Place in, on, at, next, near, behind, between, etc.
· Connective and, but, then, or, etc. 
· Question words & structures
	

	
	
	



	დანართი 2.

	ენის სწავლის სტრატეგიები უცხოურ ენაში 
 ეს დოკუმენტი განკუთვნილია მასწავლებლისთვის, მასზე დაყრდნობით შესაძლებელია  მოსწავლეზე ადაპტირებული თვითშეფასების სქემების შექმნა.

	საერთო სტრატეგიები ყველა ტიპის დავალებებისთვის 

	· დავალების  ღირებულების განჭვრეტა  -  მოსწავლემ უნდა დაინახოს,  რა პიროვნულ თუ სოციალურ სარგებელს მოუტანს მას დავალების შესრულება.
· დავალების დაგეგმვა: 
· დავალების მიზნის გააზრება;
· დავალების მოთხოვნათა გააზრება და მის შესასრულებლად საჭირო ცოდნის განსაზღვრა; 
· დავალების წარმატებით შესრულების   კრიტერიუმების დადგენა/გაცნობიერება;
· განსახორციელებელი სამუშაოს ეტაპების გამოკვეთა;
· სტრატეგიების მიზანშეწონილად შერჩევა სამუშაოს თითოეული ეტაპისათვის.

	ლაპარაკის სტრატეგიები

	· საკომუნიაციო სიტუაციის მახასაითებლების გაცნობიერება - კომუნიკაციის მიზნის, ადრესატისა, თემისა და ტექსტის ჟანრის განსაზღვრა;
· ცოდნის მობილიზება და ჩანიშვნების გაკეთება - საჭირო ენობრივი რესურსების (მოდელების, გამოთქმების, კლიშეების, საკვანძო სიტყვების) მობილიზება და ჩანიშვნა საკომუნიკაციო აქტის განხორცილებისას გამოყენების მიზნით;
· რეპეტიცია, ღელვის შემცირება - აუდიტორიის წინაშე გამოსვლამდე  რეპეტიციის გავლა (მარტო, მეწყვილესთან ან ჯგუფის წევრებთან);
· გარკვევა-გადამოწმება  - გაუგებრობის შემთხვევაში განმარტების, ნელა და გარკვევით წარმოთქმის, გამეორების თხოვნა;
· პარაფრაზირება - სიტყვის დავიწყების/არცოდნის შემთხვევაში საკომპენსაციო საშუალებების (მაგ.: ჟესტიკულაციით მითითება,  ნაგულისხმევი საგნის აღწერა ან მისი დანიშნულების აღნიშვნა) გამოყენება;
1. ურთიერთშეფასება - მონაწილეობა თანაშეფასებაში შედეგის გაუმჯობესების ხელშესაწყობად.

	კითხვის/მოსმენის  სტრატეგიები

	· კითხვის/მოსმენის მიზნის  გააზრება და შესაბამისი სტრატეგიების შერჩევა;
· ვარაუდების გამოთქმა  ტექსტის შინაარსის შესახებ; 
· ცოდნის მობილიზება - საჭირო  ცოდნის (ენობრივი, ტექსტობრივი, თემასთან დაკაშირებული და სხვ.)  გონებაში მოჩხრეკა-გააქტიურება; საჭიროებისამებრ, დამატებითი ინფორმაციის მოძიება სათანადო  რესურსებში;
· გაცნობითი კითხვა - ტექსტის ზოგადი შინაარსის გასაგებად ყურადღების მიმართვა ტექსტის მთლიან სტრუქტურაზე, მის მაორგანიზებელ ელემენტებზე  (მაგ., სათაურზე, ქვესათაურზე, ილუსტრაციაზე, ილუსტრაციის  წარწერაზე, ლოგოზე,  ტიპოგრაფიულ მახასიათებლებს /მაგ., მსხვილ შრიფტზე/ საკვანძო სიტყვებზე, აბზაცების დასაწყისზე, გამოყოფილ სიტყვებზე და სხვა);
· გაცნობითი მოსმენა - პირველი მოსმენისას ნაცნობ სიტყვებსა და შესიტყვებებზე,  არავერბალურ ელემენტებზე (ინტონაცია, მიმიკა-ჟესტიკულაცია, ხმის ტემბრი და სხვ.) დაყრდნობით ყურადღების გამახვილება ზოგად შინაარსზე (საკომუნიკაციო სიტუაცია, თემა, მონაწილეები).
· შესწავლითი კითხვა/მოსმენა -  ტექსტის ეტაპობრივი დამუშავება შემდეგი სტრატეგიების გამოყენებით:
· მთლიანად  გადაკითხვა/მოსმენა - ტექსტის ჩაკითხვა/მოსმენა (უცნობ სიტყვებზე შეჩერების გარეშე) თემატიკის/მთავარი საკითხების შესახებ აზრის შესაქმნელად; 
·  გონებაში დამუშავება - ტექსტის ცალკეული მონაკვეთის/აბზაცის შინაარსის  წარმოდგენაში გაცოცხლება,  წინარე ცოდნასთან დაკავშირება და დამუშავება;
· გამოცნობა -   ნაცნობ სიტყვიერ და არასიტყვიერ  ელემენტებზე დაყრდნობით უცნობი მნიშვნელობის ამოცნობა;
· უცნობი სიტყვების ამოწერა, ლექსიკონის დახმარებით უცხო სიტყვების მნიშვნელობის ამოცნობა; 
· გაუგებარ, რთულ, ბუნდოვან მონაკვეთებთან მიბრუნება:   
· ინფორმაციის ორგანიზების სხვადასხვა ხერხის (სემანტიკური რუკის, სქემატური ჩანაწერების, ტაბულის, გრაფიკის) გამოყენება;
· ტექსტის სხვადასხვა მონაკვეთის/აბზაცის შეჯამება;
· სელექციური კითხვა/მოსმენა - ტექსტის სიტყვიერ და არასიტყვიერ მაორგანიზებელ ელემენტებზე დაყრდნობით სასურველი ინფორმაციის მოძიება/ამოცნობა და ამოკრება; 
· დასკვნების გამოტანა - გაგების სხვადასხვა ეტაპზე ნაცნობ ელმენტებსა და მინიშნებებზე დაყრდნობით დასკვნების გამოტანა;
· დასკვნების გადამოწმება - ტექსტის/ტექსტის ეპიზოდის წაკითხვის/მოსმენის შემდეგ წინასწარ გამოტანილ დასკვნებთან მიბრუნება და მათი გადამოწმება. 

	წერის სტრატეგიები

	[bookmark: _Hlk11667428]
წერის წინარე სტრატეგიები :
· წერის მიზნის, ადრესატისა, თემისა და ტექსტის ჟანრის განსაზღვრა;
· გონებრივი იერიში - იდეების მოფიქრება-ჩამოწერა;
· ცოდნის მობილიზება - საჭირო  ცოდნის (ენობრივი, ტექსტობრივი, თემასთან დაკავშირებული და სხვ.)  გონებაში მოჩხრეკა-გააქტიურება; საჭიროებისამებრ, დამატებითი ინფორმაციის მოძიება სათანადო  რესურსებში;
· იდეების გენერირება (დაბადება)  - იდეების მოფიქრება-ჩანიშვნა;
· იდეების დაჯგუფება - იდეების დახარისხება, ურთიერთდაკავშირება მაორგანიზებელი სქემების გამოყენებით;
· დამხმარე რესურსების მობილიზება - ოპერატიული სასწავლო ინსტრუმენტის შექმნა (მაგ., სტუქტურული მოდელის, საკვანძო სიტყვების, გრამატიკული ცნობარის, დახარისხებული ლექსიკური ერთეულის, ჩანიშვნების);
სტრატეგიები წერის დროს და წერის შემდეგ
· პირველადი ვარიანტის შედგენა, საჭიროებისამებრ, გეგმაში, წინა ნაწილებში ცვლილებების შეტანა; 
· პირველადი ნაწერის გაუმჯობესება  - ნაწერის პოტენციური მკითხველის თვალით წაკითხვა -შეფასება წინასწარ შედგენილი კრიტერიუმების გამოყენებით, მისი (ნამუშევრის) სრულყოფა-გაუმჯობესება  შინაარსობრივი, სტრუქტურული, ენობრივი თვალსაზრისით; გრამატიკული და ორთოგრაფიული შეცდომების გასწორება დამხმარე რესურსების და ისტ-ის გამოყენებით;
· გაფორმება და გამოქვეყნება


	
სტრატეგიები გრამატიკის შესასწავლად: 
· ენათშორისი პარალელების გავლება; 
· დედუქცია - კანონზომიერების/წესის გააზრება და გამოყენება კონკრეტულ  მაგალითებში.
· ინდუქცია - კონკრეტულ მაგალითებზე დაყრდნობით კანონზომიერების აღმოჩენა და წესის გამოყვანა.


	დამახსოვრების სტრატეგიები 
· გონებაში გაცოცხლება-დაფიქსირება კონკრეტული ხერხის გამოყენებით (ასოცირება, კატეგორიზება,  გამეორება და სხვ.); 
· ხანგრძლივ  მეხსიერებაში დაფიქსირება გარკვეული პერიოდულობით გახსენების გზით (საღამოს, ორი დღის შემდეგ, 1 კვირის თავზე, 1 თვის თავზე, 6 თვის თავზე, 1 წლის თავზე).


	მეტაკოგნიტური სტრატეგიები
· მიღწევების მონიტორინგი (მიღწევების თვითშეფასება, ძლიერი და სუსტი მხარეების დადგენა); 
· სწავლის პროცესის  მონიტორინგი (შემაფერხებელი ფაქტორების იდენტიფიცირება, გამოყენებული სტრატეგიების შეფასება); 
· წინსვლის, მიღწევების გაუმჯობესების გეგმის შედგენა;
· 



